
 

 

1 
 

19.08.2025 

 

Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

1. Naalakkersuisut uppernarsarlugu ersarissarsinnaavaat Suliffissarsiortunut 

ikiorsiissutit pillugit inatsisartut inatsisaanni §17 naapertorlugu manna 

periarfissaqareersoq 50 % angullugu appaasinnaaneq sulerusunngitsunut 

atorneqarsinnaasoq?  

a. Taamaassimappat, eqqunngitsumik paatsuunganartumik 

paasisssutissiisoqarnera pinaveersaarniarlugu, Naalakkersuisup 

ersarissaalluni tusagassiuutitigut naqqiuteqarniarpa, Naalakkersuisummi 

eqqartormagu 25%-imik appaasoqartalerniartoq? 

 

(Inatsisartunut ilaasortaq Jens NapãtôK’, Naleraq) 

 

 

Tunngavilersuutit: 

Suliffissarsiortunut ikiorsiissutit pillugit Inatsisartut Inatsiaanni §17 naapertorlugu maanna 

atuuttumi takuneqarsinnaavoq pillaatitut sulerusungitsunut 50%-imik appaasinnaaneq 

periarfissaareersoq, soorlu suliffissarsiortoq peqquteqanngitsumik tunngaveqanngitsumik 

suliffissaanik innersuussamut itigartitsippat. Taamatut inatsimmi atuuttumi 

nalilersuisoqarluareerneratigut periarfissaqareerpoq. 

 

Taamaakkaluartoq KNR-imi Suliffeqarnermut Naalakkersuisup, Bentiaraq Ottosenip (A) 

tusagassiuutitsigut1 (KNR 12. august 2025) oqaatigaa Naalakkersuisut suliffissarsiortunut 

sulerusunngitsunut suliffinnut innersuussanut naaggaartunut 25%-imik appaasalerniartut. 

Tassani Naalakkersuisup pisortatigoortumik tamanut oqariartuuteqarnera apeqqusernarpoq 

inatsimmi periarfissaareersumik appasinnerusumik saqqummiussaqarmat. 

 

Politkkikkut oqallittarnermi pisortat saqqummiussagaatalu tatiginartuunissaanut 

pingaaruteqartorujussuuvoq saqqummiussorneqartut inatsisitigut tunngaveqartut 

ilumoortumik eqqortumillu saqqummiuttarnissaat. Naalakkersuisut inatsisini atuuttuni 

attuutitsisussaatitaalluni ersarissumik saqqummiisanngikkaangata kukkusumik 

kinguneqarlunilu paatsuungatsisilersinnaavoq allaat kinguneqartitsisussataasussat 

 
1 https://knr.gl/kl/nutaarsiassat/ikiorsiissutit-25-procentimik-apparlik-inuusuttullu-sulilernissaannut-
ikiorneqarlik 

atuutussat paatsuungassutaalersinnaapput eqqunneqarnissaanik oqaluttoqarpat uffa 

sakkussat toqqammavissat taamaattut periarfissaareeraluartut. 

 

Taamaammat ersarissaanissaq pisariaqarluinnarpoq Naalakkersuisup ilumut pivisumik 

oqariartornerunersoq taamatut pillaasinnaaneq 25%-imut apparniaraa imaluunniit 

paatsoornerunersoq inatsimmi atuutereersumut. Tamatuma ersarissarnissaa 

pingaaruteqarpoq allaffissornikkut ammasumik tatiginartumillu allaffissornikkut 

kiffartuussinissaq eqqarsaatigalugu eqqortumik paatsuungananngitsumillu pisortaniit 

innuttaasunut saqqummiisoqartartussaammat. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


